
no ka vitos namen rana do teyteyka a macinanao do pivatvatekan
namen am, miwalam namen so adoa ka vehan. ori nipaciheza ko jira
niapoan ko a makarala do pongso. masanib ko a maciwawalam do

kamanrarakeh, so nipakamizingan ko so yapyapoan no ji angai no mavakes

do Jiteywan a niononongan da no paciwalaman ko a rararakeh do ili namen.

do teylaod no ili da akay am, yanan no vahay no ngalalaw a mingaran
Jiteywan a likta mahataw, omaoran na do dang a tatos a teyngi am
teymapipili, matataoy paa o aramey a ikakza no mamavakes a cinonen, so
niyan no mavakes a amnakenakem so ka angay do Jiteywan.

0 karoan no ingaran no tao Jiteywan am Jimagaod a ka no do asa ka

pozo a ka no do likey a pongso a ka no do maciatovang. no rayon am ji

mancian a mangay Jiteywan a manawaz, ta kaniowen no mangahahap a tao.

neyapia Jiteywan a da pangahahapan no tao do pongso. nokakoa no
piya o kakawan am ji amtad o cinedkeran a mamakong a mangay Jiteywan,
no mangid sira maparala so cinedkeran am, ji na tenngi o sarasaray no
maciavahay no makakavang ang. no pikaokaod a rayon am

masalisalimdaw o cinedkeran Jiteywan a mitawaz so libangbang, oranan so

Jiteywan

Ipivaci a makaranow a among no rayon.

0 angoangononong nokakoa am, nimian so raroa ka mavakes a
nimacisakey do cinedkeran no apapnan da mangay do Jiteywan a mangap so
aramey a parparngen. misinaoli rana sira do avak no awa am, to mikazda a
maris so nipisinaoli da mangid Jiteywan, macita da to mipahanang o
awa am, miroa sira a komaod so avang da, am makaranes do nipisinaolian
da ori am miparahet o kakawan a ji da makatalilisi so nipisinaoli da paa
Jiteywan ang. ori nipatolinan da sia do raroa ka mavakes ang, so nipataiden
da sira Jiteywan am nimasonong sira mangid do vanoa no ili da.

apiya rana kakawan do ararow na am, manakem da rana mangay
avangen o raroa ka mavang ang, kalahen da sira am aspangan da sira do
azcip, am abo rana o inawan da. nimakalapo nokanang a ka kaniow da so

mamavakes a mangay Jiteywan.

